
Shri Krishnavatsaravali Stotram

શ્રીકૃષ્ણવત્સરાવલિસ્તોત્રમ્

અસ્મદ્ગુરૂંસ્તદાચાર્યાનપિ  સર્વગુરૂનહમ્ ।
નમામિ શિરસા વાચા સ્તૌમિ ધ્યાયામિ ચેતસા॥ ૧॥
અબ્દવાચિપદોપેતપદ્યજાલેન માધવમ્ ।
સ્તોષ્યામિ દેવકીસૂનુમસ્મદન્વયદૈવતમ્॥ ૨॥
વિશ્વસ્ય પ્રભવં વેદમૌલયો યં પ્રચક્ષતે ।
સ ભાતિ યદુવંશસ્ય પરિષ્કારો રમાપતિઃ॥ ૩॥
વિભવં વેદજાલાનિ પ્રાહુર્યસ્ય તતોઽવદત્ ।
વેદૈઃ સર્વૈરહં વેદ્ય ઇતિ યસ્તં સમાશ્રયે॥ ૪॥
ધ્યાયન્તિ યત્પદામ્ભોજદ્વયં શુક્લહૃદો જનાઃ ।
તત્પ્રપદ્યામહે ગમ્યં ગતિં  વયમકિઞ્ચનાઃ॥ ૫॥
દયયા વિશ્વવિષયપ્રમોદૂતસ્તુ યોઽભવત્ ।
સ્થાસ્નૂનાં પાણ્ડુસૂનૂનાં સ્વા ઙ્ઘ્રિં   ગતિમુપેયુષામ્॥ ૬॥
પ્રજાપતિશિવેન્દ્રાશ્ચ યન્માયામોહિતાઃ સુરાઃ ।
મુનયો યસ્ય માહાત્મ્યં તત્ત્વતો ન વિજાનતે॥ ૭॥
આઙ્ગીરસસ્ય યસ્ય શ્રીર્વિશ્વાહ્લાદકરી  -શુભા ।
નીલતોયદવાક્યાદિશ્રુતિવાક્યેષુ કીર્તિતા  ॥ ૮॥
શ્રીમુખ મહિષીવર્ગં ભક્તાન ભાગવતાનપિ ।
મુનયશ્ચક્ષતે વ્યોમ્નિ પરસ્મિન્ યજ્જુષઃ  સદા॥ ૯॥
યુદુક્તં જ્ઞાનમાશ્રિત્ય જના ગીતાગમાદિષુ ।
તદ્ભાવભાવમાપન્નાઃ સર્ગાદીનામગોચરાઃ॥ ૧૦॥
યુવા કુમારો યઃ પ્રોક્તઃ યુવતિશ્ચ કુમારિણી ।
યસ્ય પત્ની તયા શ્રદ્ધાનામ્ન્યા દેવત્વમશ્નુતે॥ ૧૧॥

ધાતુસામ્યે સ્થિતે સ્મર્તા યસ્તં કાષ્ઠાદિસન્નિભમ્ ।
નયામીતિ કૃતી કોલઃ સ્વજન્મન્યત્રવીદ્ભુવમ્॥ ૧૨॥
વ્યાપનં ભરણં સ્વામ્યં સ્વસ્ય યો લોકતોઽવદત્ ।
ઈશ્વરઃ સર્વભૂતાનાં યો હૃદ્દેશેઽવતિષ્ટતે॥ ૧૩॥
યસ્મિન્નન્દકુલં યાતે નાર્દ્રમાર્દ્રઞ્ચ ધેનવઃ ।
બહુક્ષીરદુધાશ્ચાસન બહુધાન્યં ચ ભૂતલમ॥ ૧૪॥
પ્રમાથી કંસદન્તીન્દ્રો યદુદ્ધૃતરદોઽભવત્ ।
ત્યક્તાસુર્યેન મલ્લાશ્ચ સોઽપિ સૌધતલસ્યિતઃ॥ ૧૫॥
યદ્વિક્રમસ્ય કકુભૌ પૂતનારિષ્ટકેશિનૌ ।
પ્રલમ્બધરણીસૂનૂ કાલિયાદ્યાશ્ચ સાક્ષિણઃ॥ ૧૬॥
વૃષપ્રેરિતવર્ષેણ ગોપગોપીજનાકુલમ્ ।
આર્તં ગવાં કુલં દૃટ્વા યો દધાર ધરાધરમ્॥ ૧૭॥
યદ્વાહમુક્તહેતીશબિમ્બોદ્યચ્ચિત્રભાનુના ।
દગ્ધા વારાણસી કૃત્યાસહિતા સર્ષભીકૃતા॥ ૧૮॥
સુભાનુના રથાઙ્ગેન  યસ્ય ભાનુરિતરોહિતઃ ।
જયદ્રથવધોદ્યુક્તપાર્થસ્ય પ્રીતયે દિવા॥ ૧૯॥
ભારાપહરણાદ્ભુમેરવિતા ભવિતારણઃ ।
યમુનાયાસ્તટે રેમે યો ગોપીસહિતો મુદા॥ ૨૦॥
અજાતારે રાજસૂયે યોઽસૌ પાર્થિવસંસદિ   ।
અર્ચિતઃ   સહદેવેન સર્વસમ્મતિપૂર્વકમ્॥ ૨૧॥
અવ્યયશ્ચેદિરાજસ્યવ્યયં ચક્રે વિનિન્દતઃ ।
ચક્રેણ બહુશો યસ્તુ સ્વપાદકમલં ગતમ્॥ ૨૨॥
યઃ સર્વજિદિતિ ખ્યાતો જિતં ભગવતા જગત્ ।
ઇત્યાદિવાક્યૈર્યોઽપ્યેવં જિતો ભક્તજનૈઃ પ્રિયૈઃ॥ ૨૩॥
સર્વધારી સ્વરૂપેણ સઙ્કલ્પેનાપિ યઃ શ્રુતૌ ।
ખ્યાતો મત્સ્થાનિ ભૂતાનીત્યાદિવાવયેષુ ચ સ્વતઃ॥ ૨૪॥
વિરોધી રુદ્રરક્ષ્યત્વભ્રાન્તિર્બાણાસુરો યતઃ ।
કાન્દિશીકે સસૈન્યેઽસ્મિઁલ્લૂનબાહુવનોઽભવત્  ॥ ૨૫॥

પ્રકૃતેર્વિકૃતિઃ    સર્વા યેનાધ્યક્ષેણ જાયતે ।
યચ્છરીરં સમસ્તં ચ યસ્યેત્યાદિર્યદીરિતમ્॥ ૨૬॥
યદ્ભયાત્ પવતે વાયુઃ ખરવૃષ્ટિરુદેતિ ચ ।
લોહિતાશ્વસ્સુરેન્દ્રશ્ચ મૃત્યુર્ધાવતિ પઞ્ચમઃ॥ ૨૭॥
લેપનં દામ ચાન્નાનિ કુબ્જા માલ્યોપજીવિની ।
વિદુરોઽપિ દદુર્યસ્મૈ સ પાયાન્નન્દનન્દનઃ॥ ૨૮॥
યસ્માદ્વિજયસારથ્યં કૃતં સકલસાક્ષિકમ્ ।
તસ્માત્ કૃષ્ણસ્ય સૌલભ્યકાષ્ઠા લોકે વિદર્શિતા  ॥ ૨૯॥
જયતાત્પતગાધીશમધિરૂઢઃ સુરેશ્વરમ્ ।
વિજિત્ય પારિજાતં યોઽનયત્ સત્યામુદે ભુવમ્॥ ૩૦॥
રાસલીલાવિયોગેન યાઃ પીડ્યન્તે સ્મ ગોપિકાઃ ।
તાસામાવિરભૂદ્યોઽસૌ સાક્ષાન્મન્મથમન્મથઃ॥ ૩૧॥
સુમુખી સુમના વાપિ વિરહે યસ્ય ગોપિકા ।
ન કાપિ દુર્મુખી કિન્તુ દુર્મના ચ લસત્તનોઃ॥ ૩૨॥
યાદવેન્દ્રસ્ય સેવાયાં હેવિલમ્બિજનદ્રુતમ્ ।
ભજસ્વ તં ભવામ્ભોધિં  તરિતું દુરિતાલયમ્॥ ૩૩॥
વિલમ્બિતુલસીમાલ્યં વિષ્ણું નન્દજમાશ્રયે ।
વિગ્રહે સ્વસ્ય રક્તાનાં વિષયાસક્તિવારકમ્॥ ૩૪॥
અવિકારિ સમસ્તસ્ય વસ્તુ પ્રકૃતિતાં  ભજત્ ।
અપિ યચ્ચિદચિદ્દ્વારા  તદચ્યુતમુપાસ્મહે॥ ૩૫॥
શાર્વરીતીઃ સમસ્તાશ્ચ બ્રાહ્મરીતીશ્ચ હે જન ।
વિચાર્ય હેયા વિશ્વસ્ય પતિં  પ્રાપ્નુહિ યાદવમ્॥ ૩૬॥
નૃદેહં પ્રતિલભ્યાપિ પ્લવં કૃષ્ણેન વાયુના ।
ઈરિતં યો ભવાબ્ધિં  સ ન તરેદાત્મહા ભવેત્॥ ૩૭॥
યસ્ય કેલિઃ પ્રલમ્બઘ્નલીલયા સઙ્ગતાખિલા  ।
લોકોપકારિણી જાતા શુભકૃત્ ભવતાત્ સ નઃ॥ ૩૮॥
મધુરાં ગમિતો યોઽસાવરેણ સશોભકૃત્ ।

ગોપીનાં વિરહાર્તાનાં નગરસ્ત્રીરસાવહઃ॥ ૩૯॥
નીલઃ સુવક્રો ધિષણાં યદ્ગુડાલકસઞ્ચયઃ ।
પશ્યતાં હરિણીં  હર્તું જાલતિ સ્નિગ્ધશીતગુઃ॥ ૪૦॥
દ્વિત્રાસ્ત્રિચતુરા વાપિ કટાક્ષા યસ્ય પઞ્ચષાઃ ।
વિશ્વાવસુજનસ્યાલં દાતું ધનદતુલ્યતામ્॥ ૪૧॥
પરાભવતિ યસ્યાઙ્ઘ્ર્યોર્ભક્તિસ્થસ્ય  તુ કેશવઃ ।
સુલભસ્તસ્ય નાભક્તે ભક્તિક્રીતો હિ સ સ્મૃતઃ॥ ૪૨॥
પ્લવઙ્ગદૂત્યકરણાન્ન  સૌલભ્યમલાભિ યત્ ।
પૂર્વજન્મનિ તત્સોઽયં વૃતોઽભૂત્ પાણ્ડુજન્મનામ્॥ ૪૩॥
વરં સ કીલકશિખિપઞ્જરાન્તર્વ્યવસ્થિતિઃ ।
ન શૌરિચિન્તાવિમુખજનસંવાસવૈશસ॥ ૪૪॥
કેશવો યસ્ય હૃદ્યાસ્તે સૌમ્યરૂપો ભવત્યયમ્ ।
અન્તઃ ક્ષિતિરસં બ્રૂતે ચારુત્વાત્ સાલભૂરુહઃ॥ ૪૫॥
ગોપિકા ચિન્તયન્તી યદ્વિગ્રહં નિજમન્દિરે ।
સાધારણં નિજાસૂનાં ન લભે કિન્તુ યત્પદમ્॥ ૪૬॥
યેનાવિવાદો યસ્યાસીત્તિષ્ઠતા હૃદયામ્બુજે ।
સ કૃતાર્થસ્તુ નોજીવેત્ ક્રૂરાત્મા યદ્વિરોધિકૃત્॥ ૪૭॥
ગોપાલશિશુભિસ્તુલ્યૈઃસહ વૃન્દાવને ચરમ્ ।
વસ્તુ વત્સાવનં નૌમિ પરિધાવિ સુદીપ્તિમત્॥ ૪૮॥
પ્રમાદી ચન્દ્રસઙ્કાશમુખબિમ્બાવલોકને ।
કૃષ્ણસ્ય મા ભૂઃ કૈઙ્કર્યે જનૈતત્પદગોચરે॥ ૪૯॥
નરાનદમુપક્રમ્ય યદાનન્દગુણં શ્રુતિઃ ।
પરિચ્છેત્તુમના વાચોઽપ્યભૂમિં  મનસોઽવદન્॥ ૫૦॥
કૃષ્ણ પાહિ ગભીરાક્ષ સન્ન્યસ્તભરણં ત્વયિ ।
માં ત્વમેવાર્જુનવ્યાજાદાત્થ  સર્વાદિપદ્યતઃ॥ ૫૧॥
પૃતનાં ધાર્તરાષ્ટ્રાણાં  પાર્થસ્યન્દનચક્રતઃ ।
નલાટવીમિવાક્લિષ્ટં દ્વિપો મત્તઃ પિપેષ યઃ॥ ૫૨॥

પૂજનં કુસુમં યોગ્યં શ્રીમતઃ કેશવસ્ય હિ ।
ન ભિક્ષોઃ પિઙ્ગલજટાધારિણસ્તુ  કદાચન॥ ૫૩॥
યસ્ય ચેતસિ ગોવિન્દઃ કૃતં તસ્ય કલૌ ન ચેત્ ।
સત્કાલયુક્તિતઃ શ્રૈષ્ઠ્યં નૈવ તસ્ય યુગં કલિઃ॥ ૧૪॥
સિદ્ધાર્થિનાં   નિજાભીષ્ટપ્રાપ્તિઃ કૃષ્ણસ્ય સેવનાત્ ।
સ્યાત્ પ્રસિદ્ધો હિ સર્વેષાં સર્વકામપ્રદો હરિઃ॥ ૫૫॥
રૌદ્રં વા સેવનં બ્રાહ્મમન્યદૈવતગોચરમ્ ।
વર્જયન્તિ પ્રબુદ્ધાસ્તુ યસ્માત્ પરિમિતં ફલમ્॥ ૫૬॥
વાસુદેવપરિત્યાગી યોઽન્યસેવાપરો નરઃ ।
તૃષિતઃ સ્વર્ણદીતીરે કૂપં ખનતિ દુર્મતિઃ॥ ૫૭॥
યથા કૃષ્ણપ્રભાવેણ મુક્તઆનકદુન્દુભિઃ ।
શ‍ૃઙ્ખલાયાસ્તથા  જન્યાસ્તસ્યા મુચ્યેત તત્પરઃ॥ ૫૮॥
યેન નીલાવિવાહાય પુઙ્ગવાઃ  સપ્ત દુર્દમાઃ ।
એકદા રુધિરોદ્ગારિવદના વિનિપાતિતાઃ॥ ૫૯॥
યેનોઢા રુક્મિણી સ્વાનુરક્તા ક્ષિપ્ત્વા સ્વયંવરે ।
આગતાન્નૃપતીંસ્તસ્યાઃ  પરિભૂય સહોદ્ભવમ્॥ ૬૦॥
સક્રોધનયનઃ કાલયવને પુરતઃ સ્થિતે ।
મુચુકુન્દો  નૃપો યેન વિશેષેણ કટાક્ષિતઃ॥ ૬૧॥
સમ્પૂર્ય વીથ્યામાયાન્તં ગવાં પશ્ચાત્ સવેણકમ્ ।
ગોપજૈર્બાલગોપાલં નમામ્યક્ષયસમ્પદમ્॥ ૬૨॥
વાદિભીકરપુત્રેણ વેઙ્કટેશેન ધીમતા ।
કૃતા સ્તુતિઃ કવીન્દ્રેણ કૃષ્ણેન વિષયિણ્યસૌ॥ ૬૩॥
વત્સરાવલી મત્સરાતિગૈઃ-

missing in manuscript જ્વલા ।
દૃશ્યતામિયં વશ્યમાનસૈ-
ર્ભદ્રદા ભવેદ્વિદ્રુતા મતિઃ॥ ૬૪॥

ઇતિ શ્રીકૃષ્ણવત્સરાવલિસ્તોત્રં સમ્પૂર્ણમ્ ।

